
Hyrje

Instituti pér Politika Zhvillimore (INDEP), né kuadér té projektit Kuvendi i Fuqizuar pér Politika
dhe Ligjvénje Efektive, t€ Pérgjegjshme dhe Gijithépérfshirése dhe si pjesé e programit pér
Qeverisje Demokratike, ka analizuar Raportin Vjetor té Zyrés sé Rregullatorit pér Energji (ZRRE)
pér vitin 2019. Analiza e INDEP éshté e fokusuar né identifikimin dhe vlerésimin e kualitetit té
raportimit, t€ gjendjes sé sektorit té energjisé né Kosové si dhe né hartimin e rekomandimeve pér
Komisionin parlamentar pér Ekonomi, Punésim, Tregti, Industri, Ndérmarrési dhe Investime
Strategjike.

Zyra e Rregullatorit pér Energji (ZRRE) éshté agjenci e pavarur e cila éshté pérgjegjése pér hartimin
dhe zbatimin e kornizés rregullative pér sektorin e energjisé né Kosové. Detyrat dhe funksionet e
ZRRE jané té pércaktuara né Ligjin pér Rregullatorin e Energjisé Nr. 05/1.-084. Ato pérfshijné:
krijimin dhe funksionimin e tregut té energjisé, pércaktimin e kritereve dhe dhénien e licencave
dhe kapaciteteve té reja pér kryerjen e aktiviteteve né fushén e energjisé, monitorimin e tregut,
pérmirésimin e sigurisé sé¢ furnizimit me energji, vendosjen e tarifave té arsyeshme pér aktivitetet
e energjisé, monitorimin dhe parandalimin e krijimit t€ pozités dominuese dhe praktikave jo-
konkurruese nga ndérmarrjet e energjisé, si dhe zgjidhjen e ankesave dhe kontesteve né sektorin e
energjisé.

Zyra e Rregullatorit pér Energji raporton né Kuvend né baza vjetore. Pérmes raportit Kuvendi ka
mundési gé t€ informohet rreth gjendjes aktuale, sfidave dhe projekteve mbi fushén e energjisé né
vend. Prandaj, ky raport ka réndési t¢ madhe pér Kuvendin dhe organizatat té cilat béjné
monitorimin e punés né Kuvend. Raporti poashtu ka pér géllim edhe informimin e qytetaréve,
investitoréve potencial, shoqérisé etj. Prandaj gjuha e pérdorur dhe kualiteti i raportimit né kéto
raporte kané réndési té€ madhe né realizimin e llogaridhénies dhe transparencés sa i pérket fushés

s€ energjisé por edhe nxitjes sé investimeve dhe edukimit té pérgjithshém né anén tjetér.

Analiza e INDEP éshté organizuar né até ményré qé té pasqyrojé strukturén e raportit t€¢ ZRRE
dhe ndjek njé logjiké qé té shkohet drejtépérdrejté né gjetje dhe pyetje t€ cilat mund t'i kontribuojné
diskutimit né Komision. Kjo analizé éshté hartuar né kuadér té projektit q¢ mbéshtetet nga
National Endowment for Democracy (NED). T¢ gjeturat, géndrimet dhe rekomandimet e kétij
raporti nuk pasqyrojné domosdoshmérisht géndrimet e NED.



Mbi Vendimin pér Tarifat Nxitése pér 20MW Solare

Kur me 2 maj 2019, ZRRE kishte véné né diskutim publik Raportm Konsultativ pér “Mekanizmin
e Mbéshtetjes pér caget e BRE-ve (20 MW Solare

Fotovoltaike)”, Instituti pér Politika Zhvillimore kishte qené | e

ndér té parét dhe té vetmit qé kishte dérguar komente me | -

Analize e INDEP per Raportin Konsultativ te ZRRE-s& mbi
Mekanizmin e Mbéshtetjes per Caqet e BRE-ve (20 MW

shkrim. Né analizén toné, ne analizuam draftin e dokumentit Solare Fotovoltaike)
né dy rrafshe:

1. Ligjshmériné e dokumentit té propozuar
2. Lartésiné e propozuar té tarifés nxitése

Ne agrumentuam para ZRRE-sé se dokumenti i propozuar
binte ndesh me Ligjin 05/L-081 pér Energjiné dhe :
rrjedhimisht nuk duhej zbatuar. 'i

Udhézimi Administrativ i vitit 2017, me ndryshimin e caqgeve

té cilat kané pasur kosto pér qytetarét, ka shkelur ligjin pasi nuk

mundet qé njé akt nénligjor ta mbizotéroj ligjin. Pér kété, Zyra e Rregullatorit pér Energji nuk do
té duhej fare ta merrte parasysh dhe ta zbatonte njé udhézim administrativ antiligjor. Ky vendim 1
Ministrit gjithashtu ishte arbitraré dhe i pa konsultuar. Shkelte nenin 6, pikén 9 t€ Ligjit Nr. 05/L-
081 qé parashihte se: “té gjitha dokumentet dhe udhézimet qé pérgatiten nga Ministria do t’i
nénshtrohen kérkesave té njéjta pér konsultime publike dhe miratohen nga Ministria” Nuk kishte
pasur fare konsultim publik, nuk ishte informuar e as konsultuar ZRRE dhe si rrjedhojé, njé
vendim me kosto pér qytetarét, ishte marré pa u konsultuar me ta. Pra, ky udhézim éshté i
paligjshém, i marré né ményré té paligishme dhe té gjitha pasojat juridike pas tij jané té paligjshme.

Gjithashtu, ne komentuam edhe materien e dokumentit mé saktésisht lartésiné e tarifés sé
propozuar. Ajo ishte propozuar né vlerén 90.5 EUR qé ishte jashtézakonisht e larté. Ne gjithashtu
argumentuam q¢€ ky nivel 1 tarifés ishte i papranueshém dhe binte ndesh me gjendjen reale té tregut
dhe me faktin qé kostoja e investimit né panele solare vetém nga viti 2010 kishte réné pér 80%.
Né fund, ZRRE nuk e térhoqi kété draft dhe ndénése e uli nga 90.5 EUR né 85.5 EUR lartésiné e
tarifés nxitése, prapé se prapé ky éshté njé nivel i larté dhe né shpérputhje me realitetin e njé tregu
qé gjithnjé po ulé kostot e po rrité konkurrencén.

Edhe pse me kété ulje nga niveli i propozuar prej 90.5 EUR né nivelin 85.5 EUR ne jemi té kénaqur
qé€ jané kursyer mbi 2 milion euro té qytetaréve, nuk mund té themi nése ky ndryshim sado pak
pozitiv ishte si rezultat i komenteve qé kemi dérguar. ZRRE asnjéheré nuk ju kthen me shkrim
komente paléve né lidhje me komentet qé ata béjné. Ne konsiderojmé qé duhet t€ ndyshoj qasja
qé ZRRE ka ndaj paléve qé parashtrojné komente dhe se né fund té ¢do procesi té€ konsultimit
duhet té publikohet njé raport i detajuar i konsultimit publik. Pérfundimisht, éshté koha e fundit
qé t€ kalohet né njé system kompetitiv té skemave mbéshtetése pér BRE-té. Ky 20 megavatésh
ishte njé rast shumé i miré po qé se MZHE dhe ZRRE té mbronin interesin publik dhe
ligishmériné.

Analiza e Raportit

Pérshkrimi i Zyrés sé Rregullatorit pér Energji
Né pjesén ku béhet pérshkrimi i strukturés sé bordit t¢ ZRRE, raporti ka dhéné informata té
pérgjithshme rreth pérbérjes dhe mandatit ligjor té anétaréve. Né kété pjesé éshté pérshkruar bordi

dhe jané dhéné emrat e anétaréve té bordit, mirépo edhe né kété raport mungon pjesa ku
pérshkruhet koha e skadimit té mandatit té tyre. Duke u bazuar né problemet e viteve paraprake
té cilat jané paraqitur pér kété shkak, ne konsiderojmé se informimi i deputetéve mbi kohén kur i
skadon mandati secilit anétar té bordit éshté shumé 1 réndésishém.

Raporti duhet té paraqes edhe pasqyrén e informatave mbi burimet njerézore té Rregullatorit. Né
pjesén ku pérshkruhet struktura organizative e Rregullatorit, nuk ka informata té hollésishme rreth
strukturés gjinore, moshés, pérgatitjes profesionale dhe trajnimeve té ndjekura.

Raporti e paraget né tabelén 2.1 strukturén organizative té€ Rregullatorit. Né kété tabelé jané té
pérshkruara numriivendeve té planifikuara, té punésuara dhe vendet e lira. Sipas kétyre té dhénave,
né bordin e ZRRE mungon njé anétar i bordit, pozité kjo e cila gjaté gjithé vitit ka mbetur e liré,
si dhe né departamentin pér mbrojtjen e konsumatoréve ndodhet njé pozité e liré. Pavarésisht
kétyre dy mungesave, raporti nuk spjegon se a ka ndikuar né performancén e tij dhe a ka pasur
konkurse rreth kétyre pozitave?

Né raport poashtu thuhet se: Personeli 1 Rregullatorit éshté njé ekip ekspertésh me performancé
té déshmuar né fushat e pérgjegjésive qé ata mbulojné. Ky kombinim eksperiencash inxhinierike,
ekonomike, juridike dhe té tjera e pérforcon besimin pér njé€ institucion me strategji t€ qarté drejt
suksesit né zhvillimin e sektorit té€ energjisé né¢ Kosové. Mirépo, né kété pjesé mungojné sqarimet
né lidhje me nevojén ose jo pér pozita té reja dhe pér pérgatitje profesionale.

Né raport theksohet se: Bordi 1 ZRRE-sé ka pérkrahur ngritjen profesionale té stafit t¢ ZRRE-sé
duke synuar specializimin e punonjésve né profilet pérkatése né kuadér té pérgjegjésive té tyre,
pérmes trajnimeve t€ ndryshme té organizuara brenda dhe jashté vendit. Né pérjashtim té késaj
fjalie, nuk jepet asnjé informaté lidhur me trajnimet qé jané mbajtur dhe ¢faré ato trajnime kané
ndihmuar né pérmirésimin e punés s¢ ZRRE. Kéto informata mungojné komplet né kété raport,
sikurse edhe né raportet e kaluara.

Aktivitetet e prokurimit
NEé raport, né pjesén e aktiviteteve t€ prokurimit, thuhet:

Rregullatori éshté duke u pérballur me shumé probleme si pasojé e
mosrealizimit té procedurave té prokurimit nga Agjencia Qendrore e Prokurimit
(AQP). Si pasojé e ndryshimit té ligjit pér prokurimin publik, operimi i zyrés
éshté véshtirésuar nga procedurat e stérzgjatura té ndjekura nga AQP, gjaté
zhvillimit té aktiviteteve té prokurimit. Kjo ka béré gé zyra akoma té mbetet pa
shérbime dhe furnizime té cilat jané té domosdoshme pér njé funksionim normal
té saj.

Pra, pér dallim nga raporti i vitit té kaluar, Rregullatori né raportin e kétij viti thekson se vonesat
né procedura té prokurimit kané ndikuar né kryerjen e misionit t¢ ZRRE-sé. Megjithaté, nuk
pérmenden aspak se cilat kané gené ményrat se si ka ndikuar kjo vonesé nga ana e AQP-sé. A
éshté pérkthyer né mé pak vendime té marra, né zvarritjen e ndonjé investimi kapital, né ulje
té performancés sé punonjésve apo ku ndodhet impakti i kétyre vonesave? Gjithashtu, ZRRE
duhet té japé njé pasqyré se si e sheh adresimin e kétij problem gé gjithnjé e mé shumé po
shfaget né raporte té agjencive té paravarura.

Aktivitetet e Zyrés sé Rregullatorit pér Energji



NEé pjesén ku pérshkruhen aktivitetet e Rregullatorit, mungojné disa informata rreth njé pasqyre té
thjeshtésuar té legjislaconit. Si¢ edhe pérshkruhet né raport: Sipas Nenit 29 té Ligjit pér
rregullatorin e energjisé, prodhimi i energjisé pér gjeneratorét qé jané me kapacitet mé té madh se
5 MW nuk mund té béhet pa pasur licencé té léshuar nga Rregullatori. Licencimi ve¢mas né fushén
e burimeve té ripértrishme, nuk éshté njé proces i thjeshté. Prandaj njé ményré e thjeshtésuar, e
paraqgitur né formé grafikoni do té duhet té shpjegonte se népér ¢faré procedurash duhen kaluar
investitorét pér té licencuar investimet e planifikuara né fushén e energjisé sé ripértrishme.

Né raport shpjegohen té ashtuquajturat “licenca té pérkohshme”. Pér shembull, me rastin e
ndérmarrjes Kelkos:

Kjo ndérmartje ka aplikuar né rregullator pér licencim té aktivitetit té prodhimit
té energjisé elektrike, pér tri (3) njési prodhuese. Né mungesé té dokumentacionit
té kompletuar, nuk éshté marré vendim pér licencim té késaj ndérmarrjeje deri
né vitin 2019. Késhtu Bordi i Rregullatorit gjaté kétij viti, mé konkretisht me daté
14 tetor 2019, me vendimin V_1182_2019, V_1183_2019, dhe V_1184_2019,
ndérmarrjes né fjalé i ka léshuar licencé té pérkohshme pér té tri hidrocentralet,
duke obliguar ndérmarrjen qé brenda afatit té pércaktuar né vendim té sjell né
Rregullator Lejen Mjedisore té Integruar brenda dymbédhjeté (12) muajsh nga
data e léshimit té vendimit.

Mirépo raporti nuk sqaron se mbi ¢faré baze éshté marré njé vendim i tillé kur dihet qé né Ligj nuk
ekziston termi “licencé e pérkohshme”. Si do ndérpritet operimi 1 kétyré ndérmarrjeve dhe si do
arsyetohet degradimi dhe ndotja e ambientit q¢ ka ndodhur si rezutat i ndértimeve dhe operimeve
té kétyre ndérmarrjeve. Prandaj lidhur me kéto ¢éshtje, shtrohen pytjet se:

Neé bazé té cilit ligj 1éshohen kéto licenca té pérkohéshme?

Né pjesén ku pérshkruhet licencimi i aktivitetit t& furnizimit me energji elektrike, theksohet se
pér dallim prej viteve paraprake ku interesimi ka gené shumé i larté, kété vit ka aplikuar vetém
njé ndérmarrje (Enerco LLC. SH.P.K.e). Megjithaté, as kjo ndérmarrje e as shtaté ndérmarrjet
e tjera té licencuara mé paré, pérve¢ KESCO nuk kané hyré né treg pér té furnizuar
konsumatorét me energji elektrike. Né procesin e liberalizimit té tregut, operimi i furnizuesve
té energjisé elektrike éshté jashtézakonisht i réndésishém, kjo pasigé plotéson té drejtén e
konsumatoréve pér ndérrim té furnitoréve, e pércaktuar me nenin 36 té Ligjit Nr. 05/L-085 pér
Energjiné Elektrike. Prandaj ky raport duhet té sqarojé se cilat jané arsyet pér té cilat furnitorét
nuk po ofrojné shérbime né treg dhe se cfaré ka béré Rregullatori gjaté vitit 2019 pér té
pérmbushur kété té drejté té konsumatoréve?

Né vazhdim té analizimit té pjesés sé licencimit té aktiviteteve pér furnizim, pérmendet se:
Kohézgjatja e licencés sé furnizimit pércaktohet varésisht nga gjendja financiare e aplikantit
me kohézgjatje maksimale prej njézet e pesé (25) vjetésh ndérsa sa i pérket ndérmarrjes Enerco
LLC. SH.P.K Bordi i Rregullatorit i ka léshuar licencé pér periudhé pesé (5) vjecare né pajtim
me nenin 32 té ligjit pér rregullatorin e energjisé. Nuk ka asnjé spjegim né lidhje me fjaliné
“varésisht nga gjendja financiare”, pra ¢faré merr parasysh Rregullatori kur e pérmend gjendjen
financiare. Mé konkretisht, raporti do té ishte miré té sqaronte se ¢faré pragjesh ekzistojné pér
dhénjen e licencés dhe se c¢faré gjendje financiare duhet té keté ndérmarrja gé té merr
kohézgjatje té caktuar té licencés.



Né pjesén pér monitorimin e ndérmarrjeve té energjisé raporti ka mungesé té informatave
substacionale né lidhje me monitorimin. Raporti vetém sqgaron se ka pasur monitorime dhe jané
pérmendur format e monitorimit pérfshiré bazén ligjore pér kryerjen e tyre. Por, mungojné
shifra reale se sa monitorime jané kryer, cila ka gené metodologjia, cilat kané gené gjetjet dhe
se a jané gjetje qé pérsériten apo jané té reja. Duhet
theksuar se monitorimi i akteréve né tregun e energjisé | Nga monitorimi i ZRRE-sé
né Kosoveé éshté njé nga pérgjegjésité kryesore té Zyrés | €shté raportuar se nuk éshté
sé Rregullatorit pér Energji. Duke pasur parasysh se té | shqiptuar —asnjé  gjobé pér
dhénat pér kétd proces jané jashtézakonisht t& | ndérmartjet e energjisé,
réndésishme pér té paré se sa po e kryen mandatin e | ndérkohé qé nga ankesat e

vet ZRRE, nevojitet njé pamje mé e qarté se cilat jang | konsumatoréve 73% kan€ dalé &
shifrat reale t& monitorimit. jené t& drejta dhe jané vendosur

né favor té konsumatoréve.

Té njéjtin trend té sqarimeve, raporti e vazhdon edhe
tek pjesa e monitorimit té investimeve kapitale ku
audiencés i referohet té kérkojé pér hollésité e monitorimeve né linkun e bashkangjitur:

Hollésité nga raporti 1 monitorimit té investimeve kapitale pér KOSTT dhe
KEDS pér vitin 2018 mund té gjinden né raportin e publikuar né fagen
elektronike t¢ ZRRE-sé né linkun.

Pra, raporti dhe linku i ofruar nga ZRRE i pérket vitit 2018 dhe jo vitit 2019. N¢é kété pjesé, ZRRE
duhet té ofroj shpjegime mbi raportin e monitorimit pér vitin 2019 se pérse nuk éshté cituar né
raport vjetor dhe se cilat kané qené gjetjet kryesore dhe rekomandimet. Duke paré raportin e 2018,
INDEP véren se raporti éshté tejet i cekét, me rekomandime t€ pérgjithshme dhe pa njé analizé té
duhur té gjetjeve.

Sikurse né rastet e mesipérme, edhe tek monitorimi i ndértimit té€ kapaciteteve regjeneruses nuk
jepet asnjé detaj lidhur me to. Raporti thekson se jané béré monitorime dhe i tregon kapacitetet e
prodhimeve pér kéto ndértime, mirépo nuk jep detaje né lidhje me fazat té cilat gjenden kéto
ndértime, sidhe né problemet dhe sfidat né té cilat kané hasur kéto ndértime. Raporti shkruan
shkurt né ményré té pérgjithshme pér kété pjesé, pa u ndalur né detaje.

Raporti né pérgjithési duhet té pérmbajé té gjitha t€ dhénat mbi monitorimin sepse ky proces
garanton mbrojtjen e interesit publik dhe ruajtjen e ligjshmérisé. Né formén e tanishme, Raporti i
ZRRE-sé nuk ofron asnjé té dhéné té detajizuar lidhur me kété pjesé dhe asnjé analizé pér
monitorimin.

NEé pjesén e autorizimeve preliminare dhe autorizimeve finale pér ndértimin e kapaciteteve té reja
gjeneruese, edhe ktét vit sikurse vitet e tjera mungon njé analizé objektive dhe substanciale mbi
shkaqget, tregun dhe situatén ligjore dhe praktike. Né pjesén e raportimit mbi autorizimet
preliminare sektori i energjisé pér panele solare ka rritje te theksuar krahasuar me vitet e tjera.
Kurse sa i pérket sektorit té hidrocentraleve dhe erés, vérehet njé rénie né kété pjesé.



Autorizimet preliminare nga BRE

Figure 1. Autorizimet preliminare ndér vite. Burimi: ZRRE

Nga ana tjetér, ka njé rénje té€ autorizimeve finale té léshuara por qé raporti nuk jep detaje té
mjaftueshme lidhur me arsyet dhe se ¢faré ka béré e po béné ZRRE pér té liruar kapacitetet e zéna?

Autorizimet finale té BRE-ve

Figure 2. Autorizimet finale ndér vite. Burimi: ZRRE

NEé pjesén ku sqarohen té dhénat rreth gjeneratoréve pér veté-konsum, raporti jep detaje lidhur me
20 vendimet e léshuara nga Bordi 1 ZRRE-s€, pér gjeneratorét pér veté-konsum gjaté vitit 2019.
Métutje raporti thekson se: ZRRE, poashtu ka pranuar edhe kérkesa tjera nga personat fizik dhe
juridik, té cilat jané né faza té ndryshme té kompletimit dhe sipas procedurave né fuqi, pas
kompletimit do té lejohen né ndértimin e kapaciteteve té reja gjeneruese nga gjeneratorét pér veté-
konsum.

Kjo ka shumé réndési pasiqé konsumatorét me veté-konsum ndikojné né uljen e konsumit dhe pér
ushqgimin e rrjetit me energji.



Né kuadér té nxitjes sé prodhimit té energjisé elektrike nga Burimet e Ripértrishme té Energjisé,
raporti thoté sé kété temé e kané trajtuar me mjaft kujdes. Kjo sipas tyre éshté béré duke krijuar
mekanizma t€ pérshtatshém dhe té parashikueshém pér kohén dhe rrethanat ekonomiko-sociale
té Kosovés. Sipas ZRRE, kéta mekanizma kané rezultuar mjaft efikas, duke mbuluar né masé té
madhe caqet né teknologji té ndryshme me aplikacione pér investime, dhe kohé pas kohe i ka
pérshtatur kétyre mekanizmave ndryshimet ligjore dhe kushtet e té bérit biznes né Kosové dhe

rajon.

Sa i pérket Projektit “Kosova e Re”, Zyra e Rregullatorit pér Energji né raportin e vitit 2019 éshté
krejtésisht e heshtur. Né vitin 2018 ZRRE kishte véné né diskutim publik vénjen e njé Obligimi té
Shérbimit Publik mbi furnizuesit qé furnizojné konsumatorét né Kosové qé t€ paguajné njé taksé
pér NKEC, pér té siguruar kthim té sigurt té investimeve té béra nga investitori sipas marréveshjes
s¢ nénshkruar mes Qeverisé sé Kosovés dhe investitorit.” Megjithaté, né raportin e vitit 2019,
ZRRE nuk e pérmend Projektin dhe nuk jep kurrfaré sqarime né lidhje me projektin.

Bashképunimi me palét tjera dhe transparenca

Zyra e Rregullatorit pér Energji nuk éshté e shquar pér transparencé dhe bashképunim ashtu si¢
thuhet né raport. INDEP gjaté vitit 2019 ka analizuar raporte konsultative dhe dokumente té
ZRRE-sé dhe ka dérguar komente. N¢é asnjérén nga kéto analiza dhe komente, ne nuk kemi marré
pérgjigje me shkrim mbi statusin e tyre, pranimin apo refuzimin e tyre. Né pérgjithési, Rregullatori
nuk raporton se sa vendime gjaté vitit 2019 jané ndryshuar apo modifikuar si rezultat i
konsultimeve publike? A ekzistojné raporte té konsultimit me palét ku sqarohen té gjitha komentet
dhe shqyrtohen me objektivitet?

Né raport paragitet edhe pjesa qé flitet pér bashképunimin me palét e tjera dhe transparencén. Né
kété pjesé theksohet se gjaté vitit 2019 jané publikuar 20 komunikata pér shtyp, 11 njoftime, 2
Buletinet dhe jané shpallur 7 diskutime publike. Né pika té shkurtéra pérshkruan diksutimet
publike té mbajtura. Né kéto pérshkrime mungojé t€ dhénat né lidhje me numrin e pjesémarrésve
né dégjime, numrin e komenteve t€ marra apo rezultateve té arritura nga ato dégjime, tryeza dhe
konsulta. Pra, ZRRE né kété pjesé nuk raporton se:

Raportimi financiar pér Rregullatorin

Buxheti 1 Zyrés sé Rregullatorit pér Energji miratohet nga Kuvendi i Kosovés. Né bazé té ligjit
nr.06/L-133 Ligji pér Buxhetin e Republikés s¢ Kosovés pér vitin 2019, buxheti i Zytrés sé
Rregullatorit pér Energji pér vitin 2019 ishte 836,789€. Rregullatori gjaté vitit 2019 ka realizuar té
hyra né shumé prej 1,329,192.29€, kurse té hyrat e pashpenzuara, né pajtim me nenin 23 té Ligjit
pér Rregullatorin e Energjisé, jané derdhur né Buxhetin e Republikés sé Kosovés.



Buxheti 1 Rregullatorit pér vitin 2019 éshté shkurtuar. Ky shkurtim éshté béré me vendim té

Qeverisé sé Republikés sé¢ Kosovés né kategoriné ekonomike “paga dhe méditje”, 14,000.00€, né

kategoriné ekonomike “mallra dhe shérbime”, 5,611.00€,
né kategoriné ekonomike “shpenzime komunale” dhe
42,000.00€ né “shpenzime
kapitale”. Shprehur né pérqgindje buxheti i ZRRE-sé
éshté shkurtuar pér 12.98 %. Ky shkurtim ka ardhur si
rezultat i mosplotésimit té pozitave t€ punés, sidhe té

kategoriné ekonomike

mosrealizimit t€ procedurave té prokurimit nga ana e
AQP. Mirépo, nuk ka asnjé sqarim né lidhje mé sfidave
qé 1 kané hasur si rezultat i kétyre problemeve.
Mosrealizimi 1 proceduarave té prokurimit nga ana e

Edhe pse ZRRE mbledh taksa té
dedikuara pér shpenzimet e saja,
ato nuk trajtohen si t€ hyra té
dedikuara por
buxhetin e Kosovés dhe pastaj i
ndahen ZRRE-sé né
Pra,

derdhen né

formé
granti. konsumatorét
paguajné mé shumé se qé

realisht i kthehen ZRRE-sé.

AQP-sé a ka ndikuar né performancén e ZRRE-sé¢ dhe
se cilat kané gené véshtirésité.

Vlené té theksohet se buxheti i shpenzuar pér méditje éshté mé i larté se buxheti pér shpenzime té
udhétimit. Pér kété, duhet kérkuar njé sqarim nga ana ¢ ZRRE-sé se si éshté e mundshme qé
shpenzimet e meditjeve té tejkalojné shpenzimet e udhétimit dhe se cilat jané politikat e ZRRE-sé
rreth shpenzimeve té udhétimit. Pér kété pjesé né raport nuk egziton ndonjé sqarim mé i

detajizuar.

Saipérket realizimeve té projekteve, né raport thuhet se ZRRE pér vitin 2019 ka planifikuar buxhet
prej 72,000.00€ pér realizimin e dy projekteve. Prej kétyre dy projekteve, éshté realizuar vetém
njéri, ndérsa projekti i dyté né vleré té parashikuar prej 42,000.00€ si¢ shkruhet né nuk éshté
realizuar pér shkak té moskryerjes sé procedurave té prokurimit nga Agjencia Qendrore e
Prokurimit, pérkundér faktit se inicimi i procedurave nga ZRRE éshté béré né fillim té vitit 2019.
Sa i pérket t€ dhénave rreth kétyre projektve, raporti nuk jep kurrfaré detaje.

Njé e dhéné shqetésuese e paraqitur né raport éshté niveli i realizimit té investimeve kapitale.
Vetém 31,56% e investimeve kapitale jané realizuar gjaté vitit 2018. ZRRE sqaron se arsyeja
kryesore pér kété jané procedurat né Agjenciné Qéndrore t€ Prokurimit. Megjithaté, nuk ka asnjé
sqarim se cfaré investimesh kapitale s’kané mundur té realizohen, cilat do té ishin ndikimet e

kétij/kétyre investimeve g€ nuk jané realizuar dhe se sa ka ndikuar né realizimin e mandatit té
ZRRE-sé.

Reduktimet

Sa i pérket reduktimeve, Rregullatori thekson se nuk ka pasur reduktime pér mungesé té€ energjisé
elektrike dhe ky éshté njé lajm pozitiv. Por, Raporti pérmend shkarazi reduktimet né rastet “kur
rrezikohen stabilimentet”. Megjithaté, nuk ka asnjé informaté shtesé se sa ka qené numri i kétyre
reduktimeve, kur kané ndodhur ato etj, Raporti thekson qarté qé: “Bordi i ZRRE né fund té vitit
2018 ka nxjerré vendimin pér ndalimin e reduktimeve pér mungesé té energjisé, pérvec né rastet

kur rrezikohen stabilimentet”, dhe né té€ njétén kohé éshté raportuar pér 0 reduktime si pasojé e

mungesés sé energjisé elektrike. Eshté kruciale té shihen té dhéna pér numrin e reduktimeve ku
“rrezikimi i stabilimenteve” ka qené arsyeja.



Pérfundime dhe Rekomandime

Raporti Vjetor i Zyrés sé Rregullatorit pér Energji pér vitin 2019 ka karakter pérshkrues sa i pérket
pérmbajtjes, kursé pjesa analizuese né kété raport mungon. Ndonése ka té dhéna té
konsiderueshme, paragitja e disa prej tyre mungojné prandaj mbetet e shumé mungesa. Me theks
té vecanté mund té pérmendim mungesén e analizés s¢ impakteve, shkageve, analizén krahasuese
dhe vlerésime mbi ndikimet e investimeve, vendimeve, veprimeve dhe mosveprimeve né sistemin
energjetik né vend dhe interesin publik.

Komisioni parlamentar pér Ekonomi, Punésim, Tregti, Industri, Ndérmarrési dhe Investime
Strategjike duhet té kérkoj nga ZRRE q¢ para se té miratohet rekomandimi pozitiv i Komisionit
pér Raportin, ketij raporti duhet ti bashkangjitet njé¢ dokument me sqarime pér té gjitha pyetjet qé
aktualisht nuk kané pérgjigie né kété Raport. Mé pastaj, Komisioni t€ shqyrtoj pérgjigjet dhe té
votoj pér miratimin e raportit té plotésuar.

Raporti duhet té parages strukturén organizative t€ Rregullatorit. Pérfshiré kétu detaje né lidhje me
mandatin e anétaréve té Bordit, strukturén gjinore, moshén, pérgatitjet profesionale, si dhe té
dhéna rreth trajnimeve té mbajtura.

Raporti duhet té plotésohet edhe né pjesén ku pérmenden démet e shkaktuara nga vonesat né
procedura té prokurorimit nga ana e Agjencisé Qendrore pér Prokurorim. Duhet té sqarohen mé
gjerésisht se cilat sektore jané mé té prekura nga kéto pengesa. Duhét té behét listimi i tyre duke
paraqitur arsyeshmérité pér secilén pengesé.

NEé pjesén ku pérshkruhen aktivitetet e ZRRE, duhet té formulohet njé pasqyré e thjeshtésuar rreth
legjislacionit té nevojshém. Poashtu né ményré shumé specifike duhet té trajtohet pjesa ku flitet
pér licencat e pérkohshme té léshuara nga ZRRE, pjesé kéto té cilat jané mjafté t€ paqarta dhe
ligjérisht problematike.

Raporti duhet té japé té dhéna rreth aktiviteteve tjera té shuméta té cilat mungojné, pérfshiré kétu
pjesén e projektit “Kosova e Re”, licencimin e gjeneratoréve pér veté-konsum dhe procedurat,
statusi 1 draft dokumenti mbi vendosjen e PSO-sé pér siguri té furnizimit, raporti i detajuar i
monitorimit t€ ndérmarrjeve té€ energjisé pérfshiré raportit t€ vecanté pér monitorimin e KOSTT
dhe KESCO.

Bazuar né kéto gjetje, dokumenti nuk jep njé pasqyré té ploté rreth gjendjes né sektorin e energjisé
pasiqé déshton té u pérgjigiet njé numri t€ konsiderueshém té pytjeve té cilat jané té réndésishme
pér zhvillimin e késaj fushe. Prandaj, i rekomandojmé Komisionit qé té kérkoj njé raport shtesé
nga ana e ZRRE-sé me informatat g€ mungojné, para se té procedohet pér né seancé.

Shtojcé - Pyetjet pa pérgjigje né Raportin Vjetor té ZRRE-sé pér vitin 2019

1. Kur u skadon mandati anétaréve aktual té Bordit t&¢ ZRRE-sé&?

2. Cila éshté struktura gjinore, e moshés, pérgatitjes profesionale dhe pérgatitjes né

puné e punonjésve t&€ ZRRE-sé?

Lejet e pérkohshme

3. NEé& bazé té cilit ligj 1éshohen kéto licenca té pérkohéshme?

4. Cfaré masa ndérmerren né rastet kur kéto ndérmarrje nuk e sjellin lejen mjedisore?

5. faré ndodhé me mjediset té cilat tanimé ka ndodhur degradime?

E drejta pér ndérrim té furnitorit

6. Cilat jané arsyet pér t€ cilat furnitorét nuk po ofrojné shérbime né treg dhe se ¢faré

ka béré Rregullatori gjaté vitit 2019 pér té pérmbushur té drejtén e konsumatoréve
pér ndérrim té furnitorit?

Aktivitetet e Monitorimit

7. Sa monitorime ka pasur gjaté vitit 2019 dhe pér ¢faré aktivitetesh?

8. Cilat jané té gjeturat e Rregullatorit né numra sa i takon kétyre monitorimeve?

9. Pérse nuk &shté shqiptuar asnjé gjobé gjaté vitit 20192 Pérse Rregullatori nuk ka

shqiptuar asnjé gjobé gjaté monitorimit kurse ka raportuar se 73% té ankesave té

konsumatoréve kané gené té drejta, pra ZRRE ka gjetur se konsumatorét kané

pasur té drejté plotésisht.

Termocentrali “Kosova e Re”

10. Né raportin e vitit 2018, ZRRE i kishte kushtuar njé kaptiné té vecanté
termocentralit “Kosova e Re”. Pérse né kété raport nuk pérmendet askund dhe a ka

pasur ndonjé aktivitet nga ana e ZRRE-sé né lidhje me kété projekt gjaté vitit 2019?

11. Cfaré ka ndodhur me PSO-né pér vendosjen e obligimit té shérbimit publik mbi
furnizuesit g€ furnizojné konsumatorét né Kosové gé té paguajné njé taksé pér

NKEC e cila ishte vendosur né konsultim publik né vitin 20182 A ka marré vendim
Bordi i ZRRE-sé?

Reduktimet

12. Cili ka gené numri i reduktimeve “pér shkak té sigurisé sé stabilimenteve” dhe si

éshté numri i reduktimeve té késaj natyre ndér vite?

Konsultimi me palét e tjera

13. Né konsltimet publike gé ZRRE kryen, a i kthyer pérgjigje me shkrim dhe sa % t&é

komenteve té paléve jané marré parasysh gjaté vitit 2019

